
ᑐᓴᕋᑦᓴᑦ ᐱᕙᓪᓕᐊᔪᑦ 
 
 

ᓯᕗᓕᖅᑎ ᓇᓗᓇᐃᖅᓯᔪᖅ ᐊᓯᔾᔨᖅᑕᐅᓛᕐᓂᖏᓐᓂᒃ ᒐᕙᒪᒃᑯᑦ ᐱᔨᑦᓯᕋᖅᑎᖏᑦ 
 
ᐃᖃᓗᐃᑦ, ᓄᓇᕗᑦ (ᔭᓐᓄᐊᓕ 21, 2011) - ᓯᕗᓕᖅᑎ ᐄᕙ ᐊᕆᐊᖅ ᐅᓪᓗᒥ ᓇᓗᓇᐃᖅᓯᖅᑲᐅᔪᖅ 
ᐊᓯᔾᔨᖅᑕᐅᓂᐊᕐᓂᖏᓐᓂᒃ ᐊᖏᔪᖅᑲᐅᑎᓂ ᐃᖅᑲᓇᐃᔭᖅᑎᖏᓐᓂᒃ ᓄᓇᕗᑦ ᒐᕙᒪᒃᑯᖏᓐᓂ. 
 
ᐋᓕᒃᔅ ᑳᒻᐳᓪ, ᒥᓂᔅᑕᐅᑉ ᑐᒡᓕᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ, ᓄᖅᑲᓛᓕᕐᖓᑦ ᓄᓇᕗᑦ 
ᒐᕙᒪᒃᑯᖏᓐᓂᒃ ᐱᒋᐊᕐᓗᓂ ᒫᑦᓯ 18, 2011. ᑳᒻᐳᓪ ᒫᓐᓇ ᓄᓇᕗᒻᒥ ᐊᑯᓂᐅᓂᖅᐹᖅ ᒥᓂᔅᑕᒧᑦ ᑐᒡᓕᕆᔭᐅᓯᒪᔪᖅ. 
 
2001-ᒥᓂᑦ, ᑳᒻᐳᓪ ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᓯᒪᔪᖅ ᒥᓂᔅᑕᓄᑦ ᑐᒡᓕᐅᕙᑦᑐᓂ ᐃᑯᐱᒡᕕᓕᕆᔨᒃᑯᓐᓄᑦ, 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ ᒪᐃ 2007-ᒥᓂᓪᓗ, ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ. 
ᑳᒻᐳᓪ ᓯᕗᓪᓕᖅᐹᖑᓪᓗᓂ ᐊᐅᓚᑦᓯᔨᒻᒪᕆᐅᓚᐅᖅᓯᒪᒻᒥᔪᖅ ᓄᓇᕗᑦ ᑐᙵᕕᒃᑯᓐᓄᑦ 1993-ᒥᓂᑦ 1998-ᒧᑦ. 
 
“ᐋᓕᒃᔅ ᓴᙱᔫᓪᓗᓂ ᐃᓚᒋᔭᐅᖃᑕᐅᔪᖅ ᐊᖏᔪᖅᑲᐅᑎᑦᑎᓐᓄᑦ ᐊᐅᓚᑦᓯᓯᒪᓪᓗᓂ ᐊᖏᓂᖅᐹᒥᒃ ᐱᒻᒪᕆᐅᓂᖅᐹᒥᓪᓗ 
ᐱᓕᕆᕕᑦᑎᓐᓂᒃ ᐊᒥᓱᓂᒃ ᐊᑦᓱᕈᕐᓇᖅᑐᑕᖃᖅᐸᑦᑐᓂ,” ᐅᖃᖅᓯᒪᔪᖅ ᓯᕗᓕᖅᑎ ᐋᕆᐊ. “ᑭᒡᒐᑐᖅᑐᒋᑦ ᓄᓇᕗᑦ 
ᒐᕙᒪᒃᑯᖏᑦ, ᖁᔭᓐᓇᒦᕈᒪᔭᕋ ᐋᓕᒃᔅ ᐊᕐᕌᒍᐃᑦ ᓯᑕᒪᐅᔪᖅᑐᑦ ᐊᑕᐅᓯᕐᓗ ᐅᖓᑖᓄᑦ ᐊᑦᓱᕉᑎᖃᖅᓯᒪᒻᒪᑦ 
ᑲᔪᖏᕈᑎᖃᖅᓯᒪᓪᓗᓂᓗ ᒐᕙᒪᒃᑯᓐᓂ ᐱᔨᑦᓯᕋᖅᑎᐅᓂᕐᒧᑦ, ᑲᔪᓯᑦᓯᐊᕈᔾᔭᐅᖁᔭᕋ ᓯᕗᓂᑦᓴᑎᓐᓂ 
ᐱᓕᕆᐊᕆᓂᐊᖅᑕᖏᓐᓄᑦ.” 
 
ᓄᖅᑲᖅᓯᒪᓕᖅᑲᑦ, ᑳᒻᐳᓪ ᑭᖑᕝᕕᖅᑕᐅᓛᖅᑐᖅ ᐲᑕ ᒫᒧᑦ, ᒫᓐᓇ ᒥᓂᔅᑕᐅᑉ ᑐᒡᓕᐊ ᑮᓇᐅᔭᓕᕆᔨᒃᑯᓐᓄᑦ. “ᒥᓂᔅᑕᒧᑦ 
ᑐᒡᓕᐅᓪᓗᓂ ᑮᓇᐅᔭᓕᕆᔨᒃᑯᓐᓄᑦ, ᐲᑕ ᖃᐅᔨᒪᑦᓯᐊᖅᑐᖅ ᐊᒥᓱᓂᒃ ᐃᓱᒫᓘᑎᐅᕙᑦᑐᓂᒃ ᐃᖅᑲᓇᐃᔭᖅᑎᖏᓐᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ,” ᐅᖃᖅᓯᒪᔪᖅ ᓯᕗᓕᖅᑎ ᐋᕆᐊᒃ. “ᐲᑕ ᐱᓕᕆᓂᖃᖅᓯᒪᑦᓯᐊᖅᑐᖅ 
ᖃᐅᔨᒪᔭᖃᑦᓯᐊᖅᑐᓂᓗ ᓴᖅᑭᐅᒪᔪᓂᒃ ᒐᕙᒪᒋᔭᑦᑎᓐᓄᑦ, ᓇᓗᙱᑦᑐᖓᓗ ᐱᔪᓐᓇᕐᓂᖏᑦ ᐱᔨᑦᓯᕋᐅᑎᒋᑦᓯᐊᕐᓂᐊᕐᖓᒋᑦ 
ᐱᓕᕆᕕᖓᓄᑦ.” 
 
ᕿᓂᓛᖅᑐᑦ ᒥᓂᔅᑕᒧᑦ ᑐᒡᓕᖅᑖᖅᑲᐅᑦᓴᒥᒃ ᑮᓇᐅᔭᓕᕆᔨᒃᑯᓐᓄᑦ ᓴᖅᑭᔮᖅᑎᑕᐅᓛᖅᑐᖅ ᒫᓐᓇᕈᓗᒃ ᓯᕗᓂᑦᓴᑎᓐᓂᒃ. 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

